Broj: 01/1-11-1-177/23
Sarajevo, 19.04.2023. godine

Općinski načelnik Općine Stari Grad Sarajevo na osnovu člana 18. i člana 24. stav 1. tačka a) Zakona o javnim nabavkama ("Službeni glasnik BiH“, broj 39/14 i 59/22), donio je:

O D L U K U

1. Pokreće se Pregovarački postupak nabavke bez objave obavještenja o nabavci za: Izvođenje dodatnih i nepredviđenih radova na projektu: „Izvođenje radova izgradnje potpornog zida i rekonstrukcije cjevovoda DN 40 mm u cjevovod DN 100 mm na dužini od cca L=100m, u ulici Ramića banja broj 16 do broja 39, MZ Sedrenik - Općina Stari Grad Sarajevo“, a na osnovu prethodno zaključenog osnovnog ugovora, broj: 01/1-11-3734/22 od 06.07.2022. godine za predmetne radove sa izabranim izvođačem radova „MEDIMPEX“ d.o.o. Sarajevo.
2. Procijenjena vrijednost dodatnih i nepredviđenih radova:      
	CIJENA:
	    8.470,00 KM 

	PDV:
	     1.439,90 KM 

	UKUPNO SA PDV-om:
	                                      9.909,90 KM 

	Slovima:
	       devethiljadadevetstotinadevet i 90/100 KM


3. Sredstva za radove su osigurana u Budžetu Općine Stari Grad Sarajevo za 2023. godinu na kontu broj 615116-5 – kanalizacija, što potvrđuje i Prijedlog narudžbe Budžeta broj 34 od 17.03.2023. godine.
4. Prihvata se ponuda “MEDIMPEX” d.o.o. Sarajevo, broj: 02-809 od 09.03.2023. godine, na osnovu koje će se zaključiti i ugovor o izvođenju radova iz tačke 1. ove Odluke, sa navedenim ponuđačem.
Obrazloženje

Općina Stari Grad Sarajevo, kao ugovorni organ je u skladu sa odredbama Zakona o javnim nabavkama (“Službene novine BiH”, broj 39/14 i 59/22) i Odlukom o pokretanju postupka javne nabavke broj: 01/1-11-1-149/22 od 10.05.2022. godine, pokrenula postupak javne nabavke – Otvoreni postupak – E-aukcija za: Izvođenje radova izgradnje potpornog zida i rekonstrukcije cjevovoda DN 40 mm u cjevovod DN 100 mm na dužini od cca L=100m, u ulici Ramića banja broj 16 do broja 39, MZ Sedrenik- Općina Stari Grad Sarajevo, Obavještenje o nabavci broj: 478-1-3-76-3-39/22, procijenjene vrijednosti predmetne nabavke u iznosu od 145.299,00 KM bez PDV-a.
Po provedenom postupku javne nabavke, Općina Stari Grad Sarajevo, kao ugovorni organ je sa ponuđačem “MEDIMPEX” d.o.o. Sarajevo, na temelju Odluke o izboru ekonomski najpovoljnijeg ponuđača broj: 01/1-11-3734/22 od 22.06.2022. godine, zaključila Ugovor za: Izvođenje radova izgradnje potpornog zida i rekonstrukcije cjevovoda DN 40 mm u cjevovod DN 100 mm na dužini od cca L=100m, u ulici Ramića banja broj 16 do broja 39, MZ Sedrenik- Općina Stari Grad Sarajevo, u iznosu od 145.251,78 KM, bez uračunatog PDV-a.
Predmetni radovi su izvedeni na osnovu prethodno pribavljene projektno tehničke dokumentacije na nivou Glavnog projekta i separata Glavnog projekta, urađene od strane “KODE Kovačević Design” d.o.o. Sarajevo, temeljem kojeg je pribavljeno odobrenje za izvođenje radova broj: UP-I-05-19-5530/21-JJ od 08.07.2022. godine.
Projektom su predviđeni radovi rekonstrukcije postojeće pješačke staze koja je urušena i predstavlja opasnost za kretanje pješaka i to izgradnjom novih potpornih zidova sa dvije strane pješačke staze, u ukupnoj dužini od L=81,82 m + 15,83 m + 21,48 m, širine 0,25 m, visine od 0,75 m do 1,15 m, temeljenim na betonskim kontraforima dimenzija 0,8 x 1,5 x 2,0 m i 0,8 x 2,3 x 2,0 m i postavljenim na razmaku cca 5m, ugradnja tampon na pješačkoj stazi , asfaltiranje iste, sa rekonstrukcijom postojećeg cjevovoda DN 40 u cjevovod DN 100 mm na dužini od cca 100 m.
Prilikom izvođenja ugovorenih radova, od strane izvođača i nadzornog organa evidentirani su dodatni nepredviđeni radovi koje je neophodno izvesti da bi se Projekat okončao u skladu sa pravilima struke bez većih nepogodnosti za ugovorni organ.

U tom smislu, nadležna Služba za investicije i komunalne poslove uputila je zahtjev nadzornom organu “ARTING BH” d.o.o. Sarajevo, za dostavljanje predmjera i predračuna  radova neophodnih i neodvojivih od radova previđenih Osnovnim ugovorom, kako bi se isti uzeli u razmatranje od strane navedene službe. Izvođač radova “MEDIMPEX” d.o.o. Sarajevo, sačinio je predmjer i predračun predmetnih radova, isti je ovjeren od strane nadzornog organa i dostavljen Službi za investicije i komunalne poslove Općine Stari Grad Sarajevo.
Pregledom je konstatovano da zaprimljeni predmjer i predračun radova sadrži pod tačkom 1. Ugradnju dva dodatna podzemna hidranta sa odgovarajućim fazonskim komadima i pod tačkom 2. Radove na izgradnji novog priključka u ukupnom iznosu od 9.909,90 KM (sa PDV-om).

Naime, u toku izvođenja radova nadzorni organ, ispred krajnjeg korisnika KJKP “Vodovod i kanalizacija” d.o.o. Sarajevo, je utvrdio da je potrebno izvesti dodatne radove, neplanirane Osnovnim ugovorom, a tehnički neophodne i neodvojive od istog, i to: radovi izgradnje dva nova hidranta na početku i kraju cjevovoda što potvrđuje upis nadzornog organa KJKP “Vodovod i kanalizacija” d.o.o. Sarajevo u građevinski dnevnik strana 39. I strana 45., te radovi izgradnje novog priključka strana 41. i 45, pri čemu se konstatuje da planirani priključak cjevovoda DN 100 na DN 300 nije u skladu sa projektovanim rješenjem priključka, odnosno da stanje utvrđeno prilikom izvršenog iskopa na terenu nije u skladu sa projektom, zbog čega je KJKP  “Vodovod i kanalizacija” d.o.o. Sarajevo dao novo tehničko rješenje priključka. Predmetni dodatni nepredviđeni radovi su konstatovani i pregledom na licu mjesta, od strane tehničkog lica ispred Službe za investicije i komunalne poslove zaduženog da kontinuirano prati radove.
Obzirom da je došlo do gore navedenih nepredviđenih okolnosti, a što je potvrđeno upisom u građevinski dnevnik od strane KJKP  “Vodovod i kanalizacija” d.o.o. Sarajevo i nadzornog organa nad izvođenjem radova “ARTING BH” d.o.o. te da su ti radovi neodvojivi od radova predviđenih osnovnim Ugovorom, Nadzorni organ “ARTING BH” d.o.o. sugerisao je Ugovornom organu naknadno ugovaranje istih (Završni izvještaj nadzora broj: 003-01/22 od januara 2023. godine).
Shodno navedenom, nadležna služba za investicije i komunalne poslove Općine Stari Grad Sarajevo, je aktom broj: 13/1-19-7222/22-1 od 21.03.2023. godine, inicirala pokretanje Pregovaračkog postupka bez objave obavještenja za: Izvođenje dodatnih i nepredviđenih radova na projektu: „Izvođenje radova izgradnje potpornog zida i rekonstrukcije cjevovoda DN 40 mm u cjevovod DN 100 mm na dužini od cca L=100m, u ulici Ramića banja broj 16 do broja 39, MZ Sedrenik - Općina Stari Grad Sarajevo“.
Cijeneći sve navedeno, kao i činjenicu da vrijednost dodatnih radova koji su nastali usljed nepredviđenih okolnosti u toku realizacije Osnovnog ugovora, a koji su kao takvi bili neophodni da bi se projekat u cjelosti uspješno okončao bez većih nepogodnosti za ugovorni organ, ne prelazi 20% od vrijednosti Osnovnog ugovora, u skladu sa tačkom 26. Tenderske dokumentacije i članom 24. stav 1. tačka a) Zakona o javnim nabavkama (Službeni glasnik BiH, broj: 39/14 i 59/22), donesena je odluka kao u dispozitivu.
Zasnovanost akta na zakonu potvrđuju:

Tarik Aščić, stručni saradnik za javne nabavke

Aldiana Kavazović, dipl.pravnik

predsjednik Komisije za javne nabavke
                                                                                                    OPĆINSKI NAČELNIK  

                                                                                                     mr. Ibrahim Hadžibajrić 
Dostaviti:
1.  “MEDIMPEX” d.o.o. Sarajevo, Igmanska broj 38,  71320 Vogošća,
2.  Služba za investicije i komunalne poslove,
3.  Služba za finansije,                         

4.  Evidencija,
5.  U spis.

